
  
      ᐱᕙᓪᓕᐊᔪᑦ ᓴᖅᑭᑎᑕᐅᔪᑦ 
 

 
 

ᒥᓂᔅᑕ ᑐᓴᖅᑎᑦᑎᕗᖅ ᑐᑭᒧᐊᒃᑎᑦᑎᔨᓂᒃ ᑎᒃᑯᐊᖅᑕᐅᔪᖃᕐᓂᖓᓂᒃ 
ᐃᓄᖕᓄᑦ ᓇᖕᒥᓂᖃᖅᑐᓄᑦ ᐊᑭᓕᒃᓴᓂᒡᕕᖕᓄᑦ 

 
ᐃᖃᓗᐃᑦ, ᓄᓇᕗᑦ (ᓄᕕᐱᕆ 9, 2007) – ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ 
ᑕᐃᕕᑦ ᓯᒪᐃᓚᒃ ᐅᓪᓗᒥ ᑐᓴᖅᑎᑦᑎᖅᑲᐅᕗᖅ ᑎᓴᒪᓂᒃ ᓄᑖᓂᒃ ᑐᑭᒧᐊᒃᑎᑦᑎᔨᐅᓂᐊᓕᖅᑐᓂᒃ   
ᑎᒃᑯᐊᖅᑕᐅᔪᖃᕐᓂᖓᓂᒃ ᐃᓄᖕᓄᑦ ᓇᖕᒥᓂᖃᖅᑐᓄᑦ ᐊᑭᓕᒃᓴᓂᒡᕖᑦ ᑲᑎᒪᔨᖏᓐᓄᑦ. 
 
ᒥᔅᑕ ᐲᑕ ᒫ, ᒥᔅᑕ ᑕᐃᕕᑦ ᐅᒥᐅᓪᒍᐃᑐᒃ, ᒥᔅ ᐊᓗᑭ Hᐆᕌᔅ ᐊᒻᒪ ᒥᔅᑕ ᒫᑲᔅ ᕗᐃᐳ ᑎᒃᑯᐊᖅᑕᐅᓯᒪᓕᖅᐳᑦ 
ᑐᑭᒧᐊᒃᑎᑦᑎᔨᐅᓂᐊᓕᖅᖢᑎᒃ, ᐊᑐᓂ ᐊᕐᕌᒍᒧᑦ ᐊᑕᐅᓯᕐᒧᑦ ᑐᑭᒧᐊᒃᑎᑦᑎᔨᐅᓂᐊᖅᖢᑎᒃ.  
 
“ᖃᐅᔨᒪᑦᑎᐊᖅᑐᖓ ᑖᒃᑯᐊ ᑎᒃᑯᐊᖅᓯᓂᕆᔭᐅᔪᑦ, ᐃᓄᖕᓄᑦ ᓇᖕᒥᓂᖃᖅᑐᓄᑦ ᐊᑭᓕᒃᓴᓂᒡᕖᑦ ᑲᑎᒪᔨᖏᑦ 
ᓴᙱᓂᖃᕐᓗᑎᒃ ᐱᓕᕆᐊᖃᕐᓂᐊᕐᓂᖏᓐᓂᒃ ᕿᓚᒻᒥᐅᔪᒃᑯᓪᓗ ᐊᓯᔾᔨᖅᓯᓇᓱᒡᓗᑎᒃ ᐱᔭᕆᐊᖃᖅᑕᑦᑎᓐᓂᒃ,” 
ᓯᒪᐃᓚᒃ ᐅᖃᖅᑐᖅ. 
 
ᒥᔅᑕ ᐲᑕ ᒫ ᑎᒃᑯᐊᖅᑕᐅᓯᒪᓕᕆᕗᖅ ᐃᒃᓯᕙᐅᑕᕆᔭᐅᓚᐅᑲᖕᓂᐊᖅᖢᓂ. 
 
ᑖᒃᑯᐊ ᓄᑖᑦ ᑐᑭᒧᐊᒃᑎᑦᑎᔨᙳᖅᑐᑦ ᐃᓚᒋᔭᐅᕗᑦ ᒐᕙᒪᒃᑯᑦ ᑐᑦᑕᕐᕕᒋᔭᖏᑕ ᑲᑎᒪᔨᖏᓐᓄᑦ ᒥᓂᔅᑕᐅᑉ 
ᑐᒡᓕᐊᑕ ᑲᑎᒪᔨᖏᓐᓄᑦ ᓄᓇᕗᑦ ᒐᕙᒪᒃᑯᖓᓂ. ᐱᔨᑦᑎᕋᖅᑎᐅᓂᐊᖅᐳᑦ ᐃᓄᖕᓄᑦ ᓇᖕᒥᓂᖃᖅᑐᓄᑦ 
ᐊᑭᓕᒃᓴᓂᒡᕖᖏᑕ ᑲᑎᒪᔨᖏᓐᓄᑦ ᐃᓱᓕᕝᕕᒃᓴᐅᑎᖃᕐᓗᑎᒃ ᐊᑕᖐᔪᒥᒃ ᒪᓕᑦᑎᐊᖅᑎᑦᑎᖁᓪᓗᒋᑦ 
ᐱᖁᔨᕗᖔᓕᐊᖑᓚᐅᖅᑐᓂᒃ ᐅᖃᐅᓯᐅᓵᓚᐅᖅᑐᒧᑦ ᑕᒻᒪᖅᓯᒪᔪᖅᓯᐅᖅᑎᕐᔪᐊᑦ ᑲᓇᑕᒥ ᐊᒡᓚᕝᕕᖓᓂ 
ᑯᐊᐳᕇᓴᒃᑯᓐᓄᑦ ᐱᓕᕆᐊᖑᔪᓂᒃ. 
 
ᑖᒃᑯᐊ ᑎᓴᒪᑦ ᓄᑖᑦ ᑐᑭᒧᐊᒃᑎᑦᑎᔨᐅᓂᐊᓕᖅᑐᑦ ᐱᓕᕆᖃᑎᖃᕐᓂᐊᓕᖅᐳᑦ ᒥᔅᑕ ᐊᓕᒃᔅ ᐱᐅᑲᓐᒥᑦ 
ᐃᖃᓗᒃᑑᑦᑎᐊᕐᒥᐅᑕᕐᒥᒃ, ᒥᔅᑕ ᓗᐊᓐ ᑯᓱᒐᕐᒥᒃ ᑲᖏᖅᖠᓂᕐᒥᐅᑕᕐᒥᒃ ᐊᒻᒪ ᑖᒥ ᐊᐅᓕᔫᑦᒥᑦ ᐊᕐᕕᐊᕐᒥᐅᑕᕐᒥᒃ 
ᑲᑎᒪᔨᐅᖃᑕᐅᕌᓂᒃᓯᒪᔪᓂᒃ. 
 
ᑖᓐᓇ ᖃᓄᐃᓕᐅᕐᓂᐅᔪᖅ ᐃᓄᖕᓄᑦ ᓇᖕᒥᓂᖃᖅᑐᓄᑦ ᐊᑭᓕᒃᓴᓂᒡᕖᑦ ᑲᑎᒪᔨᖏᓐᓄᑦ 
ᐱᕕᖃᖅᑎᑦᑎᓂᐊᖅᐳᖅ ᐱᒋᐊᖅᑎᑦᑎᒃᑲᓐᓂᕈᓐᓇᕐᓂᕐᒥᒃ ᐊᑐᖅᑐᐊᖅᑎᑦᑎᓂᕆᕙᒃᑕᖏᓐᓂᒃ. 

ᑐᓴᒃᑲᓐᓂᕈᒪᒍᕕᑦ, ᖃᐅᔨᒋᐊᕐᕕᒋᔪᓐᓇᖅᐸᐃᑦ: 

ᔮᓐ ᓛᒻ 
ᒥᓂᔅᑕᐅᑉ ᐃᑲᔪᖅᑎᖓ ᑕᐃᕕᑦ ᓯᒪᐃᓚᖕᒧᑦ  
(867) 975-5038 

